
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কথা ও কাহিনী






সাধকবিহীন একক দেবতা

 ঘুমাতেছিলেন সাগরকূলে,—

ঋষির বালক পুলকে তাঁহারে

 পূজিলা প্রথম পূজার ফুলে।

আনন্দে মাের দেবতা জাগিল,

 জাগে আনন্দ ভকত-প্রাণে,

এ বারতা মাের দেবতা তাপস

 দোঁহে ছাড়া আর কেহ না জানে।





কহিলা কুমার চাহি মাের মুখে

 আনন্দময়ী মূরতি তুমি,

ফুটে আনন্দ বাহুতে তােমার,

 ছুটে আনন্দ চরণ চুমি'।—

শুনি সে বচন, হেরি সে নয়ন,

 দুই চোখে মাের ঝরিল বারি।

নিমেষে ধৌত নির্ম্মল রূপে

 বাহিরিয়া এল কুমারী নারী।

বহুদিন মাের প্রমােদ-নিশীথে

 যত শত দীপ জ্বলিয়াছিল

দূর হ'তে দূরে,—এক নিশ্বাসে

 কে যেন সকলি নিয়ে দিল।

		 এই পাতা শেষ সম্পাদিত হয়েছে ০৬:৩৩টার সময়, ৪ আগস্ট ২০২১ তারিখে।

